
Obraćanje  Anatolija
Viktorova,  zamjenika  Visokog
predstavnika  i  šefa  Ureda
OHR-a u Mostaru, na Kongresu
lokalne samouprave FBiH

Dame i gospodo,

Čast mi je što imam priliku da Vam se danas obratim.  S
obzirom na opširan program ove konferencije, moje će obraćanje
biti kratko.

Prije svega, u ime Visokog predstavnika, Miroslava Lajčaka,
toplo pozdravljam učesnike ove konferencije, a organizatorima
želim puno uspjeha.  Dr. Lajčak me je zamolio da Vam prenesem
njegovo žaljenje što zbog programa obaveza nije u mogućnosti
danas prisustvovati ovom događaju.

Posebno sam sretan što Vam se obraćam u trenutku kada je Bosna
i  Hercegovina  zakoračila  u  novu  fazu  svoga  razvoja.  
Parafiranjem  Sporazuma  o  stabilizaciji  i  pridruživnju  u
utorak, ova zemlja konačno izlazi iz perioda ‘poslijeratnog’
oporavka, i sada je čvrsto na putu priključivanja Evropskoj
uniji.

U ovakvom razvoju događaja još više dolazi do izražaja važnost
osnovnih principa Evropske povelje o lokalnoj samoupravi – a
posebno  stanovišta  da  lokalna  samouprava  doprinosi

demokraciji,  te  da  domaće  vlasti  igraju  važnu  ulogu  u
izgradnji  Evrope.

Ovo posljednje se posebno odnosi na temu ove konferencije – a
to  je,  svakako,  odnos  između  lokalnih  i  centralnih  nivoa
vlasti.  Predstojeća godina bit će godina promjene za Bosnu i
Hercegovinu, kada zemlja mora prionuti na provedbu Akcionog
plana  o  reformi  policije,  a   politički  lideri  pristupiti
razgovorima o ustavnim reformama.

Političke će stranke, nema sumnje, smjestiti ove aktivnosti u
nacionalni  ili  etnički  kontekst.   Međutim,  lokalne  vlasti
diljem BiH imaju obavezu– a i priliku, uz pomoć konferencija
kao što je ova – vršiti pritisak na lidere ove zemlje da
ostvaruju  reforme  koje  imaju  smisla  u  širem  kontekstu
evropskih  demokracija.  

Šta  će  više  koristiti  Vašim  opštinama?   Politike  i
institucionalne  strukture  zasnovane  na  uskim  političkim
programima, ili one zasnovane na zdravim administrativnim i
ekonomskim principima?  Politike i institucionalne strukture
kreirane tako da još više razdvoje narode i regije ove zemlje,
ili one koje će ih zbližiti? Ovo su neka od ključnih pitanja
koja danas stoje pred Bosnom i Hercegovinom, i Vi ne smijete
dopustiti da budete isključeni iz te rasprave. Gdje god i kad
god  postoji  prilika  da  dijalog  uravnotežite  logičnim
argumentima  u  korist  temeljnih  ekonomskih  interesa  i
demokratskih  principa  lokalne  samouprave,  kao  i  zajednica
kojima te vlasti služe, pozivam Vas da je iskoristiite.

Hvala Vam!


